
SANOAT ASOSIDA CHATISHTIRISHDAN OLINGAN TURLI GENOTIPGA MANSUB 
SIMMENTAL ZOTLI BUQACHALARNING BO’RDOQILASH DAVRIDA TIRIK VAZN 

KO’RSATKICHLARI 
 

Madraximov Sh.N., Mamatov X.A., Aitjanov R.T., Nuraddinova M.E., Nuratdinova U.S. 
Samarqand davlat veterinariya meditsinasi, chorvachilik va biotexnologiyalar universiteti  

Nukus filiali 
 

Kirish. Go’sht yo’nalishidagi qoramol zotlarning irsiy imkoniyatlaridan to’liq foydalanish, yosh 
qoramollarning o’sish va rivojlanish sur’atini yanada oshiradi. Bunday qoramollar salmoqli tanaga va 



 
241 

 

ayniqsa, buqachalari go’sht uchun o’stirilganda yuqori so’yim chiqimiga hamda yuqori kaloriyaga va 
sifatga ega go’sht maxsulotini yetishtirish imkonini beradi.  

Bu zotni takomillashtirishda nafaqat sifatli va to’la qiymatli oziqlantirish, balki seleksiya-
naslchilik ishlarini yaxshilash, ayniqsa avlodlarning nasl sifati bo’yicha baholanib, yaxshilovchi nasl 
toifasiga ega go’sht yo’nalishidagi nasldor buqa zotlaridan foydalanib, sanoat asosida chatishtirishda 
keng foydalanish muhim ilmiy va amaliy ahamiyat kasb etadi va dolzarb hisoblanadi. Sanoat asosida 
chatishtirishning avfzalliklardan biri asosan, ularning o’sish jadalligini oshirish asosida go’shtdor 
qoramolchilikda yuqori samarodorlikka erishish hisoblanadi.  

Buning uchun podadan chiqarilgan simmental zotlaridan foydalangan holda go’sht 
yo’nalishidagi Aberdin-angus, Limuzin va Sharole kabi zotlarning buqalari urug’lari bilan urug’lantirish 
muhim ahamiyat kasb etadi. Olingan duragay avlodlari yuqori o’sish energiyasi, ozuqani mahsulot bilan 
qoplash darajasi, tirik vaznining yuqoriligi, yuqori go’sht chiqimi, go’shtda suyaklarning pastligi, yuqori 
biologik qiymatga egaligi va boshqa seleksion belgilarida namayon bo’ladi. Shu sababli, sanoat asosida 
chatishtirish usulidan foydalanish muhim va istiqbolli usullardan biridir hamda dolzarb bo’lib 
hisoblanadi.   

Tadqiqotning maqsadi sut-go’sht mahsuldorlik yo’nalishdagi simmental zotli sigirlarini sanoat 
asosida chatishtirishdan olingan birinchi bo’g’in (F1) duragay avlodlarning tirik vazni ko’rsatkichlarini 
aniqlash hisoblanadi. 

Tadqiqot uslublari. Tadqiqotlar 2020-2023 yillar davomida “O’zbekiston temir yo’llari” AJ 
tasarrufidagi Sirdaryo viloyati, Mirzaobod tumani “Sardoba temir yo’l agrosanoat majmuasi” 
ma’suliyati cheklangan jamiyatining chorvachilik fermasida olib borildi.  

Biz, chorvachilik fermasida sut-go’sht yo’nalishidagi simmental zotli podadan chiqarilgan 
sigirlarni go’sht yo’nalishidagi naslli buqalar bilan sanoat usuliida chatishtirish natijasida olingan 
birinchi (F1) duragay buqachalarni burdoqilash davrida o’sishini o’rganish uchun to’rt guruhga bo’lib I 
guruhga sof zotli simmental, II guruhga ½ aberdin-angus x ½ simmental, III guruhga ½ limuzin x ½ 
simmental va IV guruhga ½ sharole x ½ simmental erkak buzoqlardan, har guruhga 10 boshdan 
buqachalar tanlab olindi. 

turli yoshdagi buqachalarning tirik vazni bo’rdoqilanshdan oldin ya’ni 12 va 16 oyligida ertalab 
oziqlantirishga qadar har biri alohida elektron tarozida tortildi; 

mutloq o’sish quyidagi formula bilan aniqlandi; 
 
 

𝐀 = 𝐖𝟏 − 𝐖𝟎 
Bunda:   A- Mutloq o’sish; kg 

W0- Oldingi tirik vazni; kg 

W1- Oxirgi tirik vazni; kg,   
o’rtacha kunlik o’sish quyidagi formula bilan aniqlandi; 

𝐃 =
(𝐖𝟏 − 𝐖𝟎)

𝐭𝟏 − 𝐭𝟎
 

Bunda: D-O’rtacha kunlik o’sish; gramm 
w0-Oxirgi tirik vazni; kg 
 w1-Oldingi tirik vazni; kg 
  t1-t0-Oxirgi va oldingi oralig’idagi vaqti; kun 

nisbiy o’sish tezligi S.Brodi formulasi (K) bilan aniqlanadi; 

𝑲 =
𝐖𝟏ି𝐖𝟎

𝟎,𝟓 𝐱 (𝐖𝟏ା𝐖𝟎)
 x 100 

Bunda: K-Nisbiy o’sish tezligi; % 

  W1-W0-Oxirgi va oldingi tirik vazni; kg 
Olingan ma’lumotlar Microsoft Excel 2010 kompyuter dasturi yordamida A.M.Yakovenko, 

T.I.Antonenko, M.I.Selionova (2013) usulida qayta biometrik ishlov berildi. 
Tadqiqot natijalari va tahlili. Turli genotipga mansub buqachalarning bo’rdoqilash davrida 

o’sish va rivojlanishini va undan keyin go’sht mahsuldorligini o’rganish ularni o’stirishning samarli 
usullarini ishlab chiqishda va sanoat asosida chatishtirish usulining samaradorligini baholashda muhim 
amaliy ahamiyatga ega hisoblanadi. 

Qoramollarning yuqori tirik vaznga ega bo’lishida va go’sht mahsuldorligining shakllanishida 
hamda irsiy imkoniyatlarini yuzaga chiqarishda ularning genotipi muhim ahamiyat kasb etadi. 

Buni hisobga olgan holda, biz sut-go’sht yo’nalishidagi sigirlarni go’sht yo’nalishidagi aberdin-
angus, limuzin va sharole zotli buqalar urug’lari bilan sanoat asosida chatishtirishdan olingan turli 
genotipga ega buqachalarni bo’rdoqilash davrida tajriba o’tkazdik. Tajriba davomida buqachalarning 
to’la qiymatli va me’yorlashtirilgan ozuqalar bilan to’g’ri oziqlantirishda turli genotipga mansub 
buqachalar quyidagi o’sish ko’rsatkichlarga ega bo’ldi. Olingan natijalar 1-jadvalda keltirdik. 

1-jadval 
Turli genotipga mansub simmental zotli buqachalarning  

bo’rdoqilash davridagi tirik vazni, kg 

Guruh Genotipi  Yoshi, oy (n=10) 
12  16  

Х ±S х  Cv, % Х ±S х  Cv, %  

I  Sof simmetal 373,5+3,38 2,86 475,9+4,33 2,88 
II  ½ aberdin-angus x  

½ simmental 
399,6+3,29*** 2,61 518,3+4,77*** 2,91 

III  ½ limuzin x  
½ simmental 

391,5+3,30** 2,67 512,1+4,61*** 2,85 

IV ½ sharole x  
½ simmental  

396,9+3,49*** 2,78 503,3+4,96*** 3,11 

Eslatma: *P<0,05, **P<0,01, ***P<0,001 

1-rasm. Tajriba guruhlaridagi simmental va F1 duragay buqachalarni  
bo’rdoqilash davridagi tirik vazn dinamikasi, kg 

 
1-jadval ma’lumotlari tahlili shuni ko’rsatdiki, sanoat asosida chatishtirishdan olingan II guruh 

(½ aberdin-angus x  ½ simmental), III guruh (½ limuzin x ½ simmental) va IV guruh (½ sharole x ½ 
simmental) F1 duragay buqachalar I guruh sof simmental zotli buqachalarga nisbatan bo’rdoqilash 
davrida tirik vazni yuqori bo’ldi. Xususan, 12-16 oyligida II; III va IV guruh F1 duragay buqachalar I 
guruh sof simmental zotli buqachalarga nisbatan tegishli ravishda 26,1 kg yoki 7,0% ga (P<0,001); 18,0 
kg yoki 4,8% ga (P<0,01) va 23,4 kg yoki 6,3% ga (P<0,001) va bo’rdoqilash yakuni bo’yicha (16 
oyligida) tirik vazni II; III va IV guruh F1 duragay buqachalar I guruh sof simmental zotli buqachalarga 
nisbatan tegishli ravishda 42,4 kg yoki 8,9% ga (P<0,001), 36,2 kg yoki 7,6% ga (P<0,001) va 27,4 kg 
yoki 5,6% ga (P<0,001) yuqori bo’ldi (1-rasm). 

Duragay buqachalar o’rtasida ham sezilarli farq kuzatildi. Jumladan, II guruh (½ aberdin-angus 
x ½ simmental) buqachalar III guruh (½ limuzin x ½ simmental) va IV guruh (½ sharole x ½ simmental) 
buqachalarga nisbatan 6,2 kg yoki 1,2% ga va 15,0 kg yoki 3,0% ga (P<0,05) ustunlik qildi. 

Umuman olganda, buqachalarning tirik vazni bo’yicha aniqlangan guruhlar o’rtasidagi farq 
ularning bo’rdoqilash davrida o’sish jadalligi bilan uzviy ravishda bog’liq bo’ldi, bu esa buqachalarni 
semizlik darajasi va yuqori tirik vazni bilan ta’minlaganligini bildiradi.  

Qoramol go’shti ishlab chiqarish hajmini jadallashtirishda buqachalar tirik vaznining mutloq 
o’sishini aniqlash muhim ahamiyatga ega. Tajribadagi buqachalarining tirik vazni bo’yicha guruhlar 
o’rtasidagi aniqlangan farq, ular o’sishi va rivojlanishining ma’lum bir yosh davridagi jadalligi bilan 
bog’liq bo’ladi.  

Sanoat asosida chatishtirishdan olingan birinchi bo’g’in (F1) duragay buqachalar sof zotli 
buqachalarga nisbatan mutloq o’sishi bo’rdoqilash davrida (12-16 oyda) ustunlik qildi. Bunda asosan II 
guruh (½ aberdin-angus x ½ simmental), III guruh (½ limuzin x ½ simmental) va IV guruh (½ sharole 
x ½ simmental) F1 duragay buqachalar o’z tengqurlari I guruh sof simmental zotli buqachalarga nisbatan 
tegishli ravishda 16,3 kg yoki 15,9% ga (P<0,001); 18,2kg yoki 17,8% ga (P<0,001) va 4,2 kg yoki 
4,1% ga (P<0,05) hamda 0-16 oyligida 43,9 kg yoki 9,9% ga (P<0,001); 33,3 kg yoki 7,5% ga (P<0,001) 
va 20,3 kg yoki 4,6% ga (P<0,01) yuqori bo’ldi. 

Sanoat asosida chatishtirishdan olingan II guruh (½ abedin-angus x ½ simmental), III guruh (½ 
limuzin x ½ simmental) va IV guruh (½ sharole x ½ simmental) birinchi bo’g’in (F1) duragay buqachalar 
12-16 oyligida guruhlar o’rtasida ham sezilarli farq kuzatildi. Jumladan, III guruh buqachalar II va IV 
guruh buqachalarga nisbatan 1,9 kg yoki 1,6% ga va 14,0 kg yoki 13,1% ga (P<0,01) 0-16 oyligida II 
guruh buqachalar III va IV guruh buqachalarga nisbatan tegishlicha 10,6 kg yoki 2,2% ga va 23,6 kg 
yoki 9,1% ga (P<0,01) yuqori bo’ldi.  

Hayvonlarni o’sish va rivojlanish ko’rsatkichlari bo’yicha baholaganda ularni o’rtacha kunlik 
o’sishi muhim hisoblanadi. Tajriba guruhlardagi sut-go’sht yo’nalishidagi sof simmental zotli va ularni 
sanoat asosida chatishtirishdan olingan birinchi bo’g’in (F1) duragay buqachalarni kunlik o’sish 
ko’rsatkichlarini hisoblab, 2-jadvalda keltiriladi. 

2-jadval 
Turli genotipga mansub simmental zotli buqachalarning  

bo’rdoqilash davridagi kunlik o’sish, g 

Guruh Genotipi  12-16  0-16  

Х ±S х  Cv, % Х ±S х  Cv, %  

I  Sof simmetal 853,3+22,95 8,50 914,6+9,03 3,12 

II  ½ aberdin-angus x  
½ simmental 

989,2+21,73*** 6,95 1005,2+9,73*** 3,06 

III  ½ limuzin x  
½ simmental 

1005,0+28,82*** 9,07 983,3+9,21*** 2,96 

IV ½ sharole x  
½ simmental  

886,7+16,91* 6,03 956,5+9,77** 3,23 

Eslatma: *P<0,05, **P<0,01, ***P<0,001 
 

  
2-rasm. Turli genotipga mansub simmental zotli buqachalarni  

o’rtacha kunlik o’sishi, g 

2-jadval va 2-rasm ma’lumotlar tahlilining ko’rsatishicha, simmental zotli sigirlarni go’sht 
yo’nalishidagi naslli buqalar urug’lari bilan sanoat asosida chatishtirishdan olingan birinchi bo’g’in (F1) 
duragay buqachalar sof simmental zotli buqachalarga nisbatan jadal o’sishni ta’minladi. 

Masalan, II guruh (½ aberdin-angus x ½ simmental), III guruh (½ limuzin x ½ simmental) va IV 
guruh (½ sharole x ½ simmental) birinchi bo’g’in (F1) duragay buqachalar o’z tengqurlari I guruh sof 
simmental zotli buqachalarga nisbatan bo’rdoqilash davrida ya’ni o’sish davrining 12-16 oyligida 
tegishli ravishda 135,9 g yoki 15,9% ga (P<0,001); 151,7 g yoki 17,8% ga (P<0,001) va 33,4 g yoki 
3,9% ga (P<0,05) hamda 0-16 oyligida 90,6 g yoki 9,9% ga (P<0,001); 68,7 g yoki 7,5% ga (P<0,001) 
va 41,9 g yoki 4,6% ga (P<0,05) ustunlik qildi. 

Xulosa. simmental zotli sigirlarni go’sht yo’nalishidagi aberdin-angus, limuzin va sharole zotli 
buqalar urug’i bilan sanoat usulida chatishtirish natijasida olingan birinchi bo’g’in (F1) duragay 
buqachalarni bir xil oziqlantirish va saqlash sharoitlarda o’stirilganda ularning tirik vazni, mutloq, 
kunlik va nisbiy o’sish ko’rsatkichlari bo’yicha o’z tengqurlari sof zotli buqachalardan bo’rdoqilash 
davrlarda ustunlik qilganligi aniqlandi. Bu esa ularning yuqori irsiy imkoniyatga ega ekanligidan dalolat 
beradi. 

